
Ахыры 2-чи бетдеди.

ХурметлеуХурметлеу

КЁРМЮЧ

Быйыл  Къабарты – Малкъарны халкъ поэти Къулийла-
ны Къайсыннга токъсан жети жыл толлукъ эди. Биринчи 
Чегемде поэтни юй-музейи къуралгъанлы уа жыйырма 
жети жыл болады.

1-чи ноябрьде Къайсынны туугъан кюнюнде юй-музейге 
республиканы къуллукъчулары, закийни жууукъ-ахлулары, 
шуёхлары, аны поэзиясына уллу кёллю болмагъанла жый-
ыллыкъдыла. Тёредеча, мероприятияла 10.00 сагъатда 
Нальчикде Къулий улуну атын жюрютген проспектде эсгер-
тмесине гюлле салыудан башланырыкъдыла. Сагъат 12.00 
уа къонакъланы Чегемде Къулийланы Къайсынны мемориал 
юй – музейинде сакъларыкъдыла. Ары келгенле, акъыл-
манны юсюнден оюмларын айтып,  ёлюмсюз тизгинлерин 

Нальчикни Юго-Западный рай-
онунда  эл мюлк, аш-азыкъ эм 
жарашдырыучу промышлен-
ностьну товарларыны биринчи 
кёп профильли кёрмючю ачыл-
гъанды. «АгроПромЭкспо-2014»  
эки кюнню ичинде барлыкъды. 
Аны  Къабарты-Малкъар Ре-
спубликада гитче эм орталыкъ 
предпринимательствону «Опора 
России» жамауат организация-
сы, кёрмючле къураучу «Актив 
Экспо Групп» компания, КъМР-
ни Сатыу-алыу- промышленный 
палатасы КъМР-ни Эл мюлк ми-
нистерствосуну себеплик этиую 
бла бирге къурагъандыла. Ала 
дагъыда агропромышленный 
комплексни  айнытыуну жаны 
хайырлы жолларын излер мурат-
да Къабарты-Малкъарда, башха 
регионлада да илму-практика 
конференцияла, семинарла, 
«тёгерек столла» бардырыргъа 
белгилейдиле.

Кёрмючню къууанчлы халда 
ачылыууна КъМР-ни сатыу-алыу 
эм промышленность министри-
ни къуллугъун толтургъан  Игорь 
Кладько,  предпринимательлени 

Эл мюлк техниканы,аш-азыкъны да 
кёп тюрлюлерин кёрюрге онг барды

Къулийланы Къайсыннга аталгъан проектле
окъуп, «Краски жизни» деген малкъар кийизлени сейир 
кёрмючюне да къарарыкъдыла.

Культура арада 8-чи октябрьден бери Москваны 
Л. Толстой атлы къырал музейини экспонатларындан 
къуралгъан «Лев Толстойну кавказ жоллары» деген 
кёрмюч ишлейди. Ол  5-чи ноябрьге дери турлукъду.

7-чи ноябрьде мында Къулий улуну тамата къалам 
къарындашы Мечиланы Кязимни 155-жыллыгъына 
аталгъан «Устаз» деген кёрмюч ачыллыкъды. 

9-чу ноябрьде Огъары Чегемде тёрели кулиевский 
чтенияла боллукъдула.

Барыгъызны да закийни хурметине аталгъан про-
ектлеге тири къатышыргъа чакъырабыз. Хош келигиз! 

2-5-чи ноябрьде Къабарты - Малкъарда тёреге ай-
ланнган «Танцы над Эльбрусом» деген фольклор фестиваль 
боллукъду. Анга Египетден, Израильден, Индиядан, Ирандан, 
Иорданиядан, Италиядан, Тюркден, Франциядан, Белорусси-
ядан келген коллективле къатышырыкъдыла.

2-чи ноябрьде 18 сагъат 30 минутда ол жарыкъ халда 
Музыкалы театрда ачыллыкъды. 

3-чю ноябрьде Къабарты - Малкъарны къырал универ-
ситетинде, бу окъуу юйню чыгъармачылыкъ коллективлери да 
къатышып, къонакъла бла бирге байрам концерт берилликди, 
ызы бла уа Миллет музейде бла Суратлау искусстволаны 
музейинде бардырыллыкъ «Ночь искусств» деген Битеуроссей 
акциягъа къатышырыкъдыла.

4-чю ноябрьде уа бери келген ансамбльле республи-
каны шахарларына, районларына да барлыкъдыла, анда 
кеслерини искусстволарын кёргюзтюп, къараучула бла 
тюбеширикдиле.

5-чи ноябрьде 18 сагъат 30 минутда Музыка театрда 
фестивальны къонакъларыны Гала – концертлери боллукъду, 
алай бла ол байрам халда жабыллыкъды. 

Республиканы, шахарны да жамауатын, къонакъларын да 

эркинликлерин къоруулау жаны 
бла уполномоченный Пшикан 
Таов, республикада терек бахча-
чыланы союзуну председатели  
Замир Балкизов, В.Коков атлы 
аграрный университетни ректору-
ну орунбасары Руслан Бесчоков 
да къатышхандыла.

Игорь К ла дько кёрмючге 
къыркъдан артыкъ предприятие 
къатышханын, ала продукция-
ларын, техникаларын да келтир-
генлерин билдиргенди. Ол аланы 
эм къонакъланы да КъМР-ни 
Правительствосуну атындан ал-
гъышлай: «Быллай ишле бизни 
республикада тёреге айлана 
башлагъандыла. Быйыл сентябрь 
айда Прохладна шахарда эл мюлк 
техниканы кёрмючю къуралгъан 
эди. Сёзсюз, ол кесине кёплени 
эслерин бургъанды. Анда Россей-
ни эмда Белоруссияны промыш-
ленный предприятияларындан, 
машинала ишлеучю заводларын-

дан чыкъгъан тюрлю-тюрлю эл 
мюлк техника кёргюзтюлген эди. 
Бюгюнлюкде, къыралыбызгъа  
санкцияла этиле тургъан кезиу-
де, быллай кёрмючле бютюнда 
керекдиле»,-дегенди.

Пшикан Таов а кёрмюч рынок 
экономиканы айныууну бир шар-
ты болгъанын чертгенди. Гитче эм 
орталыкъ бизнесни магъаналы-
лыгъыны юсюнден да айтханды. 
Тыш къыраллада ВВП-ны  70-80 
процентин эл мюлк продукция 
тутханын белгилеп, ол эл мюлкню 
терк айнытыр ючюн, властьланы 
жанындан болушлукъ керек бол-
гъанын чертгенди. «Къытайлыла 
былай айтадыла: алгъа тынч 
баргъанны хатасы жокъду, бир 
жерден тепмей тургъан аманды 
ансы». Алайды да, бизни гитче 
эм орталыкъ бизнесибиз да алгъа  
таукел  барыргъа керекди»,-деп 
къошханды ол.

«Эльбрусну башында тепсеуле» 
ФестивальФестиваль

концертлеге, тюбешиулеге да чакъырабыз, алада башха 
миллетлени культуралары бла танышыр онг боллукъду.

Сорууу болгъан бу телефон бла сёлешсин: 40 – 31 - 49

Жазылыу - 2015Жазылыу - 2015

Хурметли жамауат!Хурметли жамауат!
«Заман»  - миллетибизни жангыз газетиди. Аны 

бетлеринде малкъар халкъны культурасыны, 
тарыхыны, бюгюннгю жашаууну, айтхылыкъ 
адамларыны, жетишимлерини эмда жарсыула-
рыны юслеринден басмаланнган материалланы 

«Заманны» - хар таулу юйюрге!«Заманны» - хар таулу юйюрге!

Бизни индексибиз - 51532Бизни индексибиз - 51532

сиз бир башха изданияда табаллыкъ тюйюлсюз.
Алайды да,  жазылыгъыз,  билеклик этигиз ке-

сигизни газетигизге! Жангы жылда да ол сизни 
керти шуёхугъуз, огъурлу сёз нёгеригиз болур 
деп ышанабыз.

«Заман» газетни  редколлегиясы.

Къабарты-Малкъар Республиканы культура министрини юсюнден
Къабарты-Малкъар Республиканы Башчысыны

У К А З Ы
1.Къабарты-Малкъар Республиканы Конституция-

сыны 81-чи статьясыны «б» пунктуна тийишлиликде 
Кумахов Мухадин Лялюшевични Къабарты-Малкъар 

Республиканы культура министрине салыргъа.
2.Бу Указ анга къол салыннган кюнден башлап 

кючюне киреди.

Къабарты-Малкъар Республиканы  Башчысы                                                                      Ю.КОКОВ

Нальчик шахар, 2014 жылда 29-чу октябрьде, №218-УГ

Къабарты-Малкъар Республиканы курортла эм туризм министрини юсюнден
Къабарты-Малкъар Республиканы Башчысыны

У К А З Ы
1.Къабарты-Малкъар Республиканы Конституция-

сыны 81-чи статьясыны «б» пунктуна тийишлиликде 
Шагин Сергей Ивановични  Къабарты-Малкъар Респу-

бликаны курортла эм туризм министрине салыргъа.
2.Бу Указ анга къол салыннган кюнден башлап 

кючюне киреди.

Къабарты-Малкъар Республиканы  Башчысы                                                                      Ю.КОКОВ

Нальчик шахар, 2014 жылда 29-чу октябрьде, №213-УГ

Къабарты-Малкъар Республиканы табийгъат байлыкъла эм экология
 министрини юсюнден

Къабарты-Малкъар Республиканы Башчысыны
У К А З Ы

1.Къабарты-Малкъар Республиканы Конституция-
сыны 81-чи статьясыны «б» пунктуна тийишлиликде 
Газаланы Алийни жашы Мухтарны   Къабарты-Малкъар 
Республиканы табийгъат байлыкъла эмда экология 

министрине салыргъа.
2.Бу Указ анга къол салыннган кюнден башлап 

кючюне киреди.

Къабарты-Малкъар Республиканы  Башчысы                                                                      Ю.КОКОВ

Нальчик шахар, 2014 жылда 29-чу октябрьде, №214-УГ

Къабарты-Малкъар Республиканы спорт министрини юсюнден
Къабарты-Малкъар Республиканы Башчысыны

У К А З Ы
1.Къабарты-Малкъар Республиканы Конституция-

сыны 81-чи статьясыны «б» пунктуна тийишлиликде 
Хуштов Асланбек Витальевични Къабарты-Мал-

къар Республиканы спорт министрине салыргъа.
2.Бу Указ анга къол салыннган кюнден башлап 

кючюне киреди.

Къабарты-Малкъар Республиканы  Башчысы                                                                      Ю.КОКОВ

Нальчик шахар, 2014 жылда 29-чу октябрьде, №215-УГ

Къабарты-Малкъар Республиканы къурулуш эм жашау журтла-коммунальный 
мюлк министрини юсюнден

Къабарты-Малкъар Республиканы Башчысыны
У К А З Ы

1.Къабарты-Малкъар Республиканы Конституция-
сыны 81-чи статьясыны «б» пунктуна тийишлиликде 
Тутуков Анзор Мурзабековични Къабарты-Малкъар 
Республиканы къурулуш эм жашау журтла-комму-

нальный мюлк  министрине салыргъа.
  2.Бу Указ анга къол салыннган кюнден башлап 

кючюне киреди.

Къабарты-Малкъар Республиканы  Башчысы                                                                      Ю.КОКОВ

Нальчик шахар, 2014 жылда 29-чу октябрьде, №216-УГ

Къабарты-Малкъар Республиканы урунуу, иш бла жалчытыу эмда 
социальный къоруулау  министрини юсюнден

Къабарты-Малкъар Республиканы Башчысыны
У К А З Ы

1.Къабарты-Малкъар Республиканы Конституция-
сыны 81-чи статьясыны «б» пунктуна тийишлиликде 
Тюбейланы Исхакъны жашы Альбертни Къабар-
ты-Малкъар Республиканы урунуу, иш бла жалчы-

тыу эмда социальный къоруулау  министрине 
салыргъа.

2.Бу Указ анга къол салыннган кюнден башлап 
кючюне киреди.

Къабарты-Малкъар Республиканы  Башчысы                                                                      Ю.КОКОВ

Нальчик шахар, 2014 жылда 29-чу октябрьде, №217-УГ

Къабарты-Малкъар Республиканы Жол мюлк управлениясыны таматасыны юсюнден
Къабарты-Малкъар Республиканы Башчысыны

У К А З Ы
1.Къабарты-Малкъар Республиканы Конституция-

сыны 81-чи статьясыны «б» пунктуна тийишлиликде 
Кунижев Вячеслав Хаждаловични Къабарты-Мал-
къар Республиканы Жол мюлк управлениясыны 

таматасына салыргъа.
2.Бу Указ анга къол салыннган кюнден башлап 

кючюне киреди.

Къабарты-Малкъар Республиканы  Башчысы                                                                      Ю.КОКОВ

Нальчик шахар, 2014 жылда 29-чу октябрьде, №220-УГ

Къабарты-Малкъар Республиканы Транспорт эм связь жаны бла къырал комитетини 
председателини юсюнден

Къабарты-Малкъар Республиканы Башчысыны
У К А З Ы

1.Къабарты-Малкъар Республиканы Конституция-
сыны 81-чи статьясыны «б» пунктуна тийишлиликде 
Кудаев Арсен Магометовични Къабарты-Малкъар 
Республиканы Транспорт эм связь жаны бла къырал 

комитетини председателине салыргъа.
  2.Бу Указ анга къол салыннган кюнден башлап 

кючюне киреди.

Къабарты-Малкъар Республиканы  Башчысы                                                                      Ю.КОКОВ

Нальчик шахар, 2014 жылда 29-чу октябрьде, №219-УГ

Тюнене КъМР-ни Баш-
чысы Юрий Коков Прави-
тельствону юйюнде Мус-
лийман алимлени халкъла 
аралы союзуну гене-
ральный секретары шейх   
Али Мухи ад-Дин аль-
Карадагини башчылыгъ-
ында делегация бла тю-
бешгенди.  Алимле Наль-
чикде  «Синдика» къонакъ 
юйде  бюгюн башланнган 
халкъла аралы ислам кон-
ференциягъа келгендиле.   
Анда сёз  тёрели динледе 
тёзюмлюлюкге эмда бир 
бирге хурмет этиуге юйре-
тиуню юсюнден барлыгъы 
белгиленнгенди.  

Алимле бла тюбешиуню ача, 

Юрий Александрович форумну 

магъаналылыгъын чертгенди. 

«Анда сюзерге белгиленнген 

вопросла къыралыбызда тёрели 

динлени тутхучлулукъларын жал-

чытыргъа, жаш адамланы терс 

жолдан тыяргъа болушурукъдула  

деп ышанабыз», - дегенди.

 Конференциягъа Муслийман 

алимлени  советини генеральный 

секретары, ислам жамауатда аты 

белгили алим Али Мухи ад-Дин 

аль-Карадагини къатышханы уа 

аны даражасын бютюнда уллу  

этгенин  чертгенди Юрий Коков. 

«Сиз ислам динни жорукъларын 

жайыуда уллу  иш бардыргъа-

ныгъыз белгилиди. Къабарты-

Малкъаргъа келгенигиз а артыкъ-

да магъаналыды», - дегенди.

Али Мухи ад-Дин аль-Карадаги, 

Юрий Коковха къонакъбайлыкъ 

этгени ючюн ыразылыгъын айта, 

Шимал Кавказда жашагъан 

халкъланы  жюрек жылыулукъ-

ларын белгилегенди. «Арап 

къыраллада Кавказны, мында 

жашагъан миллетлени юслерин-

ден биледиле. Биз мындагъы 

муслийманланы жашауларына  

къарагъанлай, сюзгенлей тура-

быз», - дегенди.

Ол Муслийман а лимлени 

халкъла аралы союзу жалын-

чакъсыз организация болгъанын, 

бюгюнлюкде ол 95 минг адамны 

бла организацияны бирикдирге-

нин билдиргенди. Союзну борчу 

жаланда бирди – муслийман 

диннге къуллукъ этиу. «Сыйлы 

Къуранда Аллах адамланы тюр-

лю-тюрлю миллетлеге, динлеге 

юлешип жарашдыргъаны айты-

лады. Ол а адамла бир бирлери 

бла танышыр, бир бирлерини 

культуралары, тёрелери бла  

шагъырей болур ючюн, халкъла 

айныр ючюн, мамырлыкъгъа 

къуллукъ этер ючюн этилгенди», 

РЕСПУБЛИКАНЫ БАШЧЫСЫНДА

Юрий Коков муслийман алимле бла тюбешгенди

- деп эсгертгенди ол.

Дагъыда ол республиканы 

оноучуларына форумну къу-

рагъанлары ючюн ыразылыгъын 

айтханды. «Бу жыйылыу ислам 

динни магъанасын, аны керти 

жорукъларын ачыкъларгъа болу-

шур деп ышанабыз», - дегенди.

Ахырында Юрий Коков кон-

ференцияда айтыллыкъ сёзле 

республиканы халкъына  керек 

болгъанларын чертгенди эмда 

ол быллай бийик даражада бар-

дырылгъанына ыразылыгъын 

айтханды.

      ТИКАЛАНЫ Фатима.

Ахыры. Аллы 1-чи бетдеди.

Коллегия

Россейни Жууапха тартылгъан-
ланы терсликлерине жолукъдуру-
уну  федеральный службасыны  
КъМР-де  Управлениясы  (УФСИН) 
быйылны 9  айында  ишини эсе-
плерин чыгъаргъанды. Коллегия-
ны жыйылыууну  ишине  бёлюмле-
ни начальниклери, Управленияны 
аппаратыны службаларыны тама-
талары, тюзетиучю колонияланы  
башчылары къатышхандыла. 
Жыйылыу Управленияны  на-
чальниги ич службаны полковниги 
Мухамед Маржоховну башчылыгъ-
ында  баргъанды.

  Анда быллай  соруулагъа  
къаралгъанды:  право  низамны 
эм оператив ишни халына, уч-
реждениялада право низамгъа 

Низамлыкъны тийишли даражагъа кётюрюрге
бузукълукъ этилмезини профи-
лактикасына, тутмакъла  болгъан  
жерлеге сотовый телефонла эл-
тилмезлерине, ала бла юйретиу  
иш  бардырыугъа.

Жыйылыуда белгиленнгенине 
кёре, тюрмеде оператив болум-
гъа  айырып уллу эс бурулгъанды. 
Аны  хайырындан право низамгъа 
бузукъчулукъ  этиу болмагъанды, 
тутмакъладан къачып къутулургъа  
кюрешген  эсленмегенди.

УФСИН-ни учрежденияларыны  
бек баш борчларындан бирине  
жылны ахырына дери производ-
ствону ёлчемин кёбейтирча заказ-
ла  табыуду эм  тутмакъланы  ишге 
не къадар аслам къатышдырыуну 
шарт мадарларын  этиудю. Андан 

сора да, тутмакълагъа билим 
бериуню тийишли даражагъа 
кётюрюудю. Учрежденияланы  
коллективлери 2014-2015  жылла-
ны къыш айларында жунчумай, 
бир тюрлю бузукъчулукъ бол-
май, къыйналмай жашау этерча, 
урунурча болумла къурауну во-
просуна да энчи къаралгъанды  
коллегияны жыйылыуунда.

Мухамед Маржохов жыйылыуну  
ахырында энчи составны эсин 
бир къауум кемчиликге бургъан-
ды эм отчёт кезиуде этилген 
бузукълукъланы кетерирлерин 
излегенди.

 Россейни ФСИН-ни 
КъМР-де Управлениясыны 

пресс-службасы.

Абайланы Алийпашаны тёрт 
жашы болгъанды: Махти, 

Мухаммат, Халим, Хабибулла. 
Къарындашланы уллу аталары 
- Аслангерий патчах аскерни 
офицери эди. Революциядан 
сора ол онбиринчи къызыл 
аскерге къошулгъанды эм 
1919жылда Грозныйни къатында 
акъ  гвардиячыла аны илишанн-
га салып ёлтюргендиле.

НКВД-ны органлары Алийпа-
шаны эм аны жашлары Махтини 
бла Мухамматны (ала эгизле 
эдиле) 1937 жылда тутхандыла. 
Ортанчыларын - Халимни - 
Ата журт уруш башланырны 
аллында алып кетген эдиле да, 
ол да тас болгъанды. Къарын-
дашла бары да алыкъа къатын 
алмагъан  эдиле. Юйде жалан-
да бек кичилери, Хабибулла 
къалгъан эди - акъылбалыкъ 
болмагъан жаш.

Аны кёргенде, анасы Быца, 
эски къаманы алып, къызын 
къорууларгъа чапханды. Анга да 
тюз къызына этгенча этгендиле. 
Кече ортасында жабы-жахугъа, 
тиширыула жилягъан тауушха 
уянып, Уяналаны Баттал къа-
уалын алып чыкъгъанды, ол 
чакъырылмагъан къонакъланы 
биринчи кере башлары бла тут-
дуруп атханды. «Экинчи окъну 
сизни юсюгюзге жандырлыкъ-
ма», -деп къоркъутханды аланы. 
Жанчыкъны алай бла сыйыр-
гъанды Баттал аны «урларгъа» 
келгенлени къолларындан.

...Алийпашаны биринчи кере 
1930 жылда тутхандыла, 

алай бир кесекден бошлагъан-
дыла. Ол, Махтини да биргесине 
алып, Кисловодскеге кетгенди. 
Махти анда, парикмахер уста-
лыкъгъа юйренип, ишлеп тур-
гъанды. Бир-бирде мен Махтини 

Кёп да бармай аны районону 
таматасына саладыла. Чомай  
жашчыкъла окъумай къалады-
ла деп жарсыйды, алай аланы 
арсарсыз школгъа алыргъа да 
базыналмайды. Аны ючюн ол 
заманда  кесин да терслерге 
боллукъ эдиле. Болсада ол амал 
табады. «Тукъум атыгъызны 
тюрлендиригиз да, школгъа 
жюрюп башлагъыз’’, - дейди. 
Алай бла Абайланы Халим бла 
Хабибулла «Темирчилары» бо-
ладыла, школгъа жюрюп теби-
рейдиле...

Аланы къууанчлары жюрекле-
рине сыйынмайды. Бирси са-
бийле бла тенг болгъанларына. 
Экиси да къадалып окъуйдула. 
Артыгъыракъда Хабибулла. Ол 
юйге берилген дерсни кюн сай-
ын тынгылы толтуруп келеди, ки-
тапларын, дефтерлерин  да ариу 
жюрютеди. Бир тамгъа салмай.  

ийнаныргъа  боллукъду. Ол къый-
ынлыкъны  кётюрген  алай  тынч  
тюйюл эди. ГУЛАГ-ны  лагерь-
леринде адамлагъа   къаллай  
къыйынлыкъла  сынатханлары   
белгилиди.

Къарындашладан ортанчы-
сын – Халимни– Уллу Ата 

журт уруш башланыр жылны 
аллында тутханларыны юсюн-
ден башында сагъыннганбыз. 
Махтини бла Мухамматны мен 
анда-санда кёре тургъан эсем, 
Халимни уа иги таный эдим. 
Чырайлы, бийик ёсюмлю жаш 
эди. Алай аскерге чакъырылыр 
заманы жетгенлей, аны да тут-
дула. Не ючюн терслегенлерин 
билмейме. Баям, тукъуму Абай-
ладан болгъандан башха аны 
терслиги болмаз эди.

Къалай-алай болду эсе да, 18- 
жыллыкь Халимни туугъан элин-
ден узакъ жерлеге ашырдыла. 
Ата журт уруш башланнгандан 
сора бир письмосу келди. Бирин-
чи эм ахыр письмосу. «Фронтха 
жиберирлерин тилеп  къагъыт 
жазгъан эдим да, эркин этген-
диле, урушха кетип барама», - 
деп билдирген эди. Андан сора 
хапары чыкъмагъанды. Не болуп 
къалгъаны белгисизди.

Эри да, юч жашы да  бир 
хаталары болмай жоюлгъан 
Быцаны ичи къалай кюйгенин, 
аны жарсыуун, ачыуун айтып 
ангылатырча мен сёз табаллыкъ 
тюйюлме. Аллындан жилянла 
кибик жашларын (таулула субай 
санлы жашлагъа алай айтып 
болгъандыла) алып кетип, думп 
этген ананы кёз аллыгъызгъа 
бир келтирчигиз.

Кёп жыл озгъандан с о р а 
Абайланы Алийпашаны эм 

аны жашларыны терсликлери 
болмагъаны тохташдырылгъан-
ды. 1959 жылда 17- чи сен-
тябрьде  Къабарты-Малкъар 
АССР-ни Баш сюдюню прези-
диуму Абайланы Алийпашаны 
ишине жангыдан къарагъанды 
эм КъМАССР-ни НКВД-сыны 
«тройкасыны» 1938 жылда 11 
-чи февральда А.А. Абаевни 
юсюнден этген  оноуун терсге 
санагъанды. 

Республиканы Баш сюдюню  
президиумуну атындан  аллай 
справкала  Алийпашаны   жаш-
лары Махтини  бла  Мухамматны   
юслеринден  да жазылгъандыла.

Ма алай болгъанды Алийпаша-
ны юйюрюню бушуулу къадары. 
Аны атасы, аппасы Огъары 
Малкъарда къалай жашагъан-
ларыны, къаллай журтлары, не 
ырысхылары болгъаныны юсюн-
ден бизни хапарыбыз жокьду. 
Къашхатауда уа аладан къа-
рыусуз жашагъан юйюр  хазна 
болмаз эди. Жашап да не бла 
жашарыкъ эдиле, иш бермесе-
ле, колхозгъа алмасала. Алай 
болмаса, Махти бла Мухаммат 
иш излей элден кетип айланмаз 
эдиле. Байлыкъгъа «Абайлары» 
деген тукъумну санамагъан эсе-
ле, Алийпашаны андан башха 
байлыгъы жокъ эди.

 
КЪУЛБАЙЛАНЫ Алий.

БЮГЮН-РЕПРЕССИЯГЪА ТЮШГЕНЛЕНИ КЮНЮДЮ

Алийпаша  бла жашлары

Эл мюлк техниканы,аш-азыкъны да 
кёп тюрлюлерин кёрюрге онг барды

Жаш журналистлени арала-
рында жаш тёлю парламен-
таризмни юсюнден толуракъ 
ачыкълагъан материал жазыу-
да эришиу  бардырылады. 

Бу ишни баш мураты - жаш 
тёлю политиканы жашауда 
бардырыр ючюн, жамауатны 
оюмун билирге, аны бла бирге 
уа жангы формаланы бла амал-
ланы хайырланыргъады. 

Конкурсха 35 жылдан аслам 
болмагъан журналистле къа-
тышыргъа боллукъдула. Бир 
адам ючден кёп материал бе-
рирге эркин тюйюлдю. Жазыу 
ишлерин газетни, журналны, 
телерадиокомпанияны, ин-
формагентствону неда автор 
кесини аты бла жиберирге 
болады. Бу ишге къатышыргъа 
сюйген адам 30 -чу декябрьге 

дери электрон формада заявка 
берирге тийишлиди. Почтаны 
адреси: mpgdsmi@mail.ru 

Конкурсну юсюнден толуракъ 
билирге сюйген Россейни Жаш 
тёлю парламентини сайтында 
окъургъа боллукъду.  

Биринчи жерле телевидение, 
радио, басма эм Интернет ка-
тегориялада юлешинирикдиле. 

Хорлагъанлагъа РФ-ни Къы-

Жаш тёлю политиканы айнытыр муратда

Алгъаракълада Дагъыстанны 
Буглен деген элинде грек – рим 
тутушуудан СКФО-ну биринчили-
ги бардырылгъанды. Анга 1999-
2000 жыллада туугъан 260 жаш 

КОНКУРС

ра л  Думасыны Жаш тёлю 
парламентни жыйылыуунда 
къууанч халда дипломла бла 
саугъала берилликдиле.    

КъМР-ни Басма эмда 
асламлы коммуникацияла  

жаны бла къырал комитетини 
пресс-службасы.

Грек-рим тутушуу

Гёжефибизни кезиулю саугъалары
 Элбрус райондан спортчу 

Бийчеккуланы Даулет, къысха 
заманны ичинде грек – рим ту-
тушуудан юч турнирге къатышып, 
алада алчы  жерлеге тийишли 

болгъанды. Ол санда эки алтын, 
бир кюмюш майдал бла саугъа-
ланнганды. Даулет, Армияны ара 
спорт клубуну эм Москваны  би-
ринчилигинде, ызы бла уа  Санкт 

– Петербургда СССР-ни сыйлы 
тренерини атына жораланнган 
турнирлеринде тутушханды. 

Жаш гёжефни  тренери Этез-
ланы Хусейинди.

Эм кючлюле къыралны биринчилигине къатышырыкъдыла
гёжеф келген эди. Турнирге Элбрус 
районну сабий эм жаш тёлю шко-
луну келечилери Локияланы Зариф 
бла Эльдар эм Къудайланы Маго-
мет да къатышхандыла. Финалда 

Зариф - экинчи, Магомед ючюнчю 
жерле алгъандыла. 

Спортчула  Чеченланы Артур бла 
Балаланы Алимде жарау этедиле. 

Анатолий ТЕМИРОВ.

Руслан Гучапшев.

Руслан Бесчоков оюм этгенн-
ге кёре уа, бу кёрмюч эл мюлк 
Россейде айный баргъанына 
шагъытлыкъ этеди. «Быллай  
форумла терк-терк бола турса-
ла, республиканы эл мюлкюн 
айнытыргъа ала уллу себеплик 
этериклерине ишек жокъду»,-
дегенди.

Замир Балкизов а  респу-
бликада алмала ёсдюрюуге 
арт кезиуледе артыкъ уллу 
эс бёлюнмегенине,Россейни 
башха регионларында алмала 
ёсдюрюучюле аланы жетип кел-
генлерине жарсыгъанды.

«Актив Экспо Групп»  компа-
нияны генеральный директору 
Лев Гитер а, бу кёрмюч мында 
къуралыр ючюн уллу къый-
ын салгъанын билдирип, аны 
ачылгъанына къууаннганын 
да букъдурмагъанды. «Бу  ре-
спубликада эл мюлкню андан 
ары айнытыу жаны бла бирин-
чи атламды, кеси да хайырлы  
атламды деп таукел айтыр-
гъа боллукъма.Нек дегенде 
бери  Санкт-Петербургдан, 

Москвадан, Ростов областьдан, 
Краснодар крайдан, Ставро-
польдан  кёплени келтирирге онг 
чыкъгъанды»,-дегенди.

Ол бу проектге  запад къы-
ралланы келечилери да эс бур-
гъанларын билдиргенди. «Жар-
сыугъа, бир къауум сылтаула, 
чырмаула бла ала бу жолгъу 
кёрмючге келялмагъандыла, 

алай башхалагъа тири къатышы-
рыкъларын а айтхандыла». 

Лев Гитер, Краснодар, Став-
рополь крайлада быллай  кёр-
мючле эрттеден да бардырыл-
гъанларын айтып, мындан ары 
Къабарты-Малкъар бла да бирге 
ишлеу кючлене барлыгъына 

ышаннганын билдиргенди. Ан-
дан сора ол, къонакъланы хар 
павильонну къатына элтип, ала 
чыгъаргъан продукцияны юсюн-
ден хапар айтханды, соруулагъа 
да жууапла бергенди. 

Кёрмючге келгенле респу-
бликада   «Райян» комбинатны 
халал продукциясына, «Симба 
К» предприятияны татлы аша-
рыкъларына,   «Кенже» мюлкню 
алмаларына, «Нальчик» халыуа 
заводну, Ставрополь крайдан 
«Живая Сталь», Москвадан 
«Август», Тихорецкеден «Агро-
компас», дагъыда башха  пред-
приятияланы, лабораторияланы 
продукцияларына бла  техни-
каларына уллу эс буруп къа-
рагъандыла. Краснодар крайда 
Италиядан эл мюлк техника эмда 
урлукъла келтирген «САФИТ» 
фирманы, урлукъланы тазалагъ-
ан машинаны да къатларында 
бютюн кёп сюелип, иги багъа 
бергендиле, техниканы ишде да 
сынап кёргендиле.  

ХОЛАЛАНЫ Марзият.
Суратланы автор алгъанды.

Къуллукъгъа салыу

Уяналаны Казим Элбрус районну    
жер-жерли администрациясыны 
башчысыны къуллугъун толтурлукъду 

Тюнене Элбрус муниципал районну жер-жерли само-
управлениясыны Советини сессиясында Малкъарланы 
Аслан жер-жерли администрацияны башчысыны къул-
лугъундан кесини тилеги бла эркин этилгенди.

Элбрус районну башчысыны къуллугъун толтурур-
гъа Уяналаны Хажи-Муратны жашы Казимге бую-
рулгъанды. Алгъын ол КъМР-ни Правительствосуну 
Председателини биринчи орунбасарыны къуллугъунда 
ишлегенди.

Уяналаны К.Х-М. 1954 жылда Къыргъыз ССР-ни 
Фрунзе шахарында туугъанды. Къабарты-Малкъар 
къырал университетни бошап, къурулушчу инженер 
усталыкъны алгъанды.

Урунуу жолун 1977 жылда 1-чи ПМК-да мастер болуп 
башлагъанды.  

1980-1981 жыллада  Къабарты-Малкъар АССР-ни 
Халкъны жашау жумушла бла жалчытыучу министер-
ствосуну проект-смета бёлюмюне башчылыкъ этгенди. 

2002 жылда Къабарты-Малкъар Республиканы от-
лукъ эм энергетика министрини орунбасарына, 2004 
жылда Къабарты-Малкъар Республиканы жашау журт-
ла –коммунальный мюлк министрини орунбасарына 
салыннганды.

2005 – 2006 жыллада – «Каббалкгаз» ОАО-ну гене-
ральный директоруну кенгешчисиди.

 2006 – 2007 жыллада Къабарты-Малкъар Республи-
каны отлукъ-энергетика комплекс эмда жашау журтла-

коммунальный мюлк министри болгъанды,    
2009-2012 жыллада – Къабарты-Малкъар Респу-

бликаны Правительствосуну Председателини орунба-
сарыны, 2012 – 2014 жыллада уа Къабарты-Малкъар 
Республиканы Правительствосуну Председателини  
биринчи орунбасарыны къуллугъунда ишлегенди.

  «Урунуу жигерлиги ючюн» майдал эмда КъМР-ни 
Сыйлы грамотасы бла саугъаланнганды.

  КъМР-ни промышленностуну сыйлы къуллукъчусуду.

И.Е. Кладько Прохладный шахар 
округну жер-жерли администра-
циясыны башчысыны къуллугъун 
толтурлукъду

Тюнене Прохладный шахар округну жер-жерли са-
моуправлениясыны Советини сессиясында Александр 
Бирюк жер-жерли администрацияны башчысыны 
къуллугъундан кесини тилеги бла  эркин этилгенди.

Прохладный шахар округну башчысыны къуллугъун 
толтурургъа Кладько Игорь Евгеньевичге буюрул-
гъанды. Алгъын ол КъМР-ни промышленность эм 
сатыу-алыу министрини къуллугъунда ишлегенди.

И.Е.Кладько Нальчик шахарда  1962 жылда туугъ-
анды.

1989 жылда Къабарты-Малкъар къырал универ-
ситетни «тарых» бёлюмюн,  2004 жылда   Шёндюгю 
къырал академияны «юриспруденция» бёлюмюн 
бошагъанды.

Урунуу жолун Нальчикни электровакуум заводунда 
слесарь болуп башлагъанды.

Аскерден къайтхандан сора Нальчикни электро-
вакуум заводунда ВЛКСМ-ни комитетини секретары 
болуп тургъанды.

2010 жылда Нальчик шахар округну жер-жерли 
администрациясыны башчысыны орунбасарыны 
къуллугъун толтуруп башлагъанды, Нальчик шахар 
округну жер-жерли администрациясыны промышлен-
ность эм связь управлениясына башчылыкъ этгенди.

2012 жылда июнь айдан декабрьге дери –Прохлад-
ный шахар округну жер-жерли администрациясыны 
башчысыды, Нальчик шахар округну жер-жерли адми-
нистрациясыны башчысыны биринчи орунбасарыны, 

А.М. Афаунов  Лескен районну 
жер-жерли администрациясыны 
башчысыны къуллугъун толтурлукъду

Тюнене Лескен муниципал районну жер-жерли 
самоуправлениясыны Советини сессиясында 
Валерий Кебеков жер-жерли администрацияны 
башчысыны къуллугъундан кесини тилеги бла 
эркин этилгенди.

Лескен районну жер-жерли администрациясы-
ны башчысыны къуллугъун толтурургъа Афаунов 
Аслан Мартыновичге буюрулгъанды. Алгъын ол 
КъМР-ни спорт министрини къуллугъунда ишле-
генди.

А.М. Афаунов  1961 жылда 17-чи ноябрьде  
КъМАССР-ни Урван районуну Урух элинде туугъ-
анды.  Къабарты-Малкъар къырал университетни 
бошап, экономист усталыкъ алгъанды.

Урунуу жолун 1978 жылда «Урух»  совхозда 
ишчи болуп башлагъанды. 1982-1997 жыллада 
Урванны консерва заводунда, ётмек продуктла-
ны Терк комбинатында, «Каббалкхлебопродукт» 
АО-да баш бухгалтер болуп ишлегенди. «Наль-
чикни кондитер фабрикасы» АО-ну директоруну 
орунбасары, КъМР-ни Урунуу эм социальный ай-
нытыу министерствосуну медицина,социальный 
эм профессионал реабилитацияны «Чайка» 
республикалы арасыны директору, КъМР-ни 
Физкультура эм спорт комитетини председа-
телини орунбасары, артда уа председатели да 
болгъанды.

2014 жылда февральдан бери – КъМР-ни спорт 
министри эди.

КъМР-ни физкультурасыны бла спортуну сыйлы 
къуллукъчусуду.

артда Нальчик шахар округну жер-жерли администра-
циясыны башчысыны къуллугъун толтургъанды.

   2014 жылда январьдан бери  КъМР-ни промыш-
ленность эм сатыу-алыу министри эди.

Бу юйюрню бушуулу къада-
рыны юсюнден хапарымы 

Алийпашаны жангыз къызы 
Жанчыкъны юсюнден башлар-
гъа сюеме. Къарындашларын 
бла атасын тутхан заманларын-
да Жанчыкъ эрге чыгъар къыз 
болгъанды. Элде андан ариу  
хазна табарыкъ тюйюл эдинг. 
Чыммакъ тёгерек бетинден нюр 
тёгюле, къарылгъач къанатыча, 
къара  къашларыны тюбюнде  
огъурлу  кёзлери жылтырай, 
къалын чач  эшмелери   табан-
ларына жете – аллай  къыз эди 
Жанчыкъ.

«Халкъны душманларын»  
ачыкъларгъа болушуучу элли 
«активистледен» юч-тёрт жаш 
болуп, зор бла Жанчыкъны 
аладан бирине элтирге умут 
этгендиле. Ол заманда бай 
тукъумдан  къыз алыргъа ба-
зыннган да тынч тюйюл эди, 
алай Жанчыкъны ариулугъу 
нени да унутдургъан болур эди.

«Биз айтханны этсенг, къа-
рындашларынга  къоркъуу 
жокъду, ала юйге къайты-
рыкъдыла», - деп, алдаргъа 
кюрешгендиле къызны. Бол-
мазлыгъын кёргенден сора, 
адепни-къылыкъны да унутуп, 
таулулада жюрюген адетни 
сансыз этип, Жанчыкъны тар-
тып жыйрыгъын жыртхандыла, 
ёшюнлерине тебиннгендиле, 
бичакъ бурну бла сызлыкъ 
салып, къан чыгъаргъандыла. 

бла Мухамматны Къашхатаугъа 
келгенлеринде кёре тургъанма. 
Баям, отпуск алгъан заманла-
рында неда солуу кюнлеринде 
келе болур эдиле. Экиси да 
бийик ёсюмлю, субай санлы 
жашла эдиле. Аланы элде нек 
турмагъанларын мен къайда 
кеч ангылагъанма. Къашхатауда 
алагъа жашау жокъ эди. «Ка-
детлеге» (ол сёзню магъанасын 
ангылагъан да этмей, алагъа  
алай айтыучу эдиле) колхозда, 
элде, башха  жерде  ишлерге да  
жолну  жапхан  эдиле. Окъууну  
юсюнден  а  айтыр  кереклиси  
да  жокъду.

Къарындашладан эки гит-
чесини– Халимни бла 

Хабибулланы– школгъа жюрюп 
башлар заманлары жетгенде, 
аланы ары къоймайдыла. «Бий 
тукъумдан чыкъгъан сабийлеге 
совет школда жер жокъду», 
-деп, юйлерине ашырадыла. 
Не этерик эдиле, жюреклери 
жер бла тенг болуп къайтдыла 
жашчыкъла юйге, жилядыла, 
аналары Быца да жиляды.

Бир-эки жыл озуп, жашла би-
ринчи классха барырларындан 
абаданыракъ да болгъандан  
сора, аланы школгъа жюрю-
мегенлерин Уяналаны Чомай 
билгенди. Ала къоншула эдиле. 
Чомайны уа педучилищени 
бошагъандан сора устаз болуп 
ишлерге  Къашхатаугъа жибер-
ген эдиле.

Юйде кёлден билип келирге на-
змучукъ берилсе, аны дерсде 
бир да жангылмай окъуйду. 
Устаз Хабибулланы махтайды, 
дефтерин бирси сабийлеге кёр-
гюзтеди. «Сиз да ма былай ариу 
жазаргъа юйренигиз», - дейди.

Сталинчи зорлукъну бек огъ-
урсуз жылы жетди -1937 жыл. 

Сентябрь айда Алийпашаны 
кесин эм жашлары  Махтини бла 
Мухамматны да тутдула. Андан 
сора 1959 жылгъа дери аланы 
юслеринден бир зат да белгили 
болмагъанды. Хабибулла къа-
рындашларын кёп излегенди, ол  
жазмагъан жер къалмагъанды. 
1959 жылда 25-чи ноябрьде аны  
сурамына Нальчикни шахар 
ЗАГС-ында Алийпашаны, Махти-
ни эм Мухамматны ёлгенлерине 
шагъатлыкъ къагъытла бергенди-
ле. Алада айтылгъаны былайды: 
«Абаев Алийпаша Аслангерие-
вич, 1882 жылда туугъан, 1939 
жылда 17-чи февральда жюреги 
жарылып ёлгенди». «Абаев Ма-
гомет Алипашевич, 1914 жылда 
туугъан, ёпкелерине сууукь кирип, 
андан ауруп ёлгенди». «Абаев 
Махти Алипашевич, 1914 жылда 
туугъан, гипертония (къан кётю-
рюлюу) ауруудан ёлгенди».

Ёлген заманларында Алийпа-
шагъа 57 жыл, жашларына 28-
шер жыл бола эди. Алийпашаны 
аллай зорлукъгъа, артыкълыкъ-
гъа тёзалмай, ачыудан жюреги 
жарылып ёлгенине, айхай да, 


